Nafarroako Parlamentuko Mahaiak, 2017ko irailaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Laura Lucía Pérez Ruano andreak aurkeztutako galdera, kalitatezko enplegua sortze aldera sozietateen gaineko zergan egindako kenkariak izan dituzten enpresei egindako kontrolei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko irailaren 18an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu talde parlamentarioari atxikitako foru parlamentari Laura Pérez Ruano andreak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan.

Kalitatezko enplegua sortze aldera sozietateen gaineko zergan egindako kenkariek 33.530.000 euroko inpaktu fiskal negatiboa izanen dute 2017an. Zenbateko horren garrantzia ikusita, eta kontuan hartuta horren eraginkortasuna zalantzazkoa dela, jakin nahi dugu ea zer kontrol egin zaizkien kenkari horien onuradun suertaturiko enpresei, eta ea enpresa horiek baldintza exigituak bete dituzten ala ez, legez exigitutako aldiaz harago.

Iruñean, 2017ko irailaren 13an

Foru parlamentaria: Laura Pérez Ruano

